
XRONOTOP POETIKASINING O‘ZIGA XOS XUSUSIYATLARI
OCOBEHHOCTU NO3TUKN XPOHOTONA
FEATURES OF THE POETICS OF THE CHRONOTOPE
To‘raeva Bahor Bahriddinovna'

"To‘raeva Bahor Bahriddinovna - Dotsent, filologiya fanlari bo‘yicha falsafa doktori
O‘zbekiston davlat jahon tillari universiteti.

Annotatsiya

Magqgolada adabiyotshunoslikning dolzarb muammolaridan biri xronotopning badiiy-funksional xususiyatlari tahlil
gilingan. Xronotop olam va odam munosabatlarini tasvirlashda, gahramon qalbidagi kechinma, iztirob, uning o‘zigagina tegishli
ruhiyat manzaralarining eng chuqur o‘zanlarini to'liq his qilishda, yozuvchining badiiy-g‘oyaviy maqsadini ifodalashda hamda
asarning mazmun va shaklini ochishda xizmat qiladi. U ijodkor uslubining o‘ziga xos jihatlarini belgilab, milliy fikrlash tarzini aks
ettiradi. Xronotop janr va syujetni tashkil etib, asarning ichki izchilligini mustahkamlaydi. Zamon va makon kategoriyasi
umumlashtiruvchi vazifa bajaradi.

AHHOMauyus

B cmambe aHanusupyromcs numepamypogedyeckue U ¢hyHKUUOHarbHbIe 0COBEHHOCMU XpoHomona, O0HOU u3
akmyarbHbIX npobrem numepamypogedeHus. XpoHomon cryxum Ofs OonucaHus 83aUMOOMHOWEeHUU Mupa U 4erioseka,
r0/IH020 MepexusaHus 21ybuHbl OyuwesHbIX epexusaHull 2epos, 8bipaxeHUus XyO00XecmeeHHO-MUPOBO33PEHYECKO20
3ambicria nucamersisi, packpbimusi colepxaHusi u ¢popmbl rnpouseedeHusi. OH rnodyepkusaem OmMAUYUMESbHbIE HYepmbl
meopyYecKo2o Ccmurs U ompaxaem HauuoHasbHbIU 06pa3 MblwsieHUs. XpOHOMON ycunueaem 6HYMPEHHIOK UEefI0CmHOCMb
rpoussedeHusi, hopMupys XaHp U croxem. Kameeopus epeMeHU U npocmpaHcmea 8binosHsaem obobwarnwyro gyHKUUI.

Abstract

The article analyzes the literary and functional features of the chronotope, one of the current problems of literary
criticism. The chronotope serves to describe the relationship between the world and man, fully experience the depths of the
hero’s emotional experiences, express the writer's literary and ideological purpose, and reveal the content and form of the work.
It highlights the distinctive features of the creative style and reflects the national way of thinking. The chronotope reinforces the
internal consistency of the work, forming a genre and a plot. The category of time and space does a generalizing function.

Kalit so‘zlar: xronotop, badiiy zamon, badiily makon,zamon-makon dialektikasi, mikroolam, makroolam, megaolam
xronotopi, real, iftimoiy, psixologik, milliy, fantastik xronotop.

Knrouesbie cniosa: xpoHomori, XyQoxecmeeHHoe 8peMsi, Xy0oxKecmeeHHOe MPocmpaHcmeo, duanekmuka epemeHu
u npocmpaHcmea, MUKPO, Makpo, MeaaxpoHOmorl, pearibHbIl, coyuasbHbIl, [cuxonosudeckul, HayuoHasbHbIU,
ghaHmacmuyeckull XpoHomor.

Key words: chronotope, literary time, literary space, dialectics of time and space, micro, macro, megachronotope,
real, social, psychological, national, fantastic chronotope.

KIRISH

Nisbiylik nazariyasiga ko‘ra, zamon o‘z-o‘zicha materiyadan ajralgan holda mavjud bo‘iImasdan,
balki u bilan universal alogada bo‘lib, makonning nisbiy jihatlari sifatida ro‘y berishi mumkin. Zamon-
makon chambarchasligi, birinchidan, ularning har qanday mavjudlikning asosiy shakllaridan ekanligida,
zamon o‘z-o0‘zicha moddiy o‘zgarishlardan ayri holda mavjud bo‘Imasligida, ikkinchidan, uzluksizlik kasb
etmaydigan, o‘tmishdan kelajakka o‘zgarmaydigan moddiy tizim va jarayonlar bo‘imasligida. Badiiy asar
dunyosini o‘rganish jarayonida zamon va makonning «ajralmasligi» va «qo‘shilib ketishi» gonuniyati
buzilib, shartli ravishda bu ikki kategoriya alohidalik kasb etadi. Bunday shartli bo‘linishning gonuniyligini
bir qator tadqgiqotchilar quyidagicha izohlashadi: «Faqat badiiy mantiq tufayli makon va zamon alohida
ifodalanadi, ongdagi mavjudlik shakli, yozuvchilarning tasvirlash uslubi buni taqozo etadi. San’at moddiy
voqgelikning o‘zi emas, balki uning intihosi, obrazli modelidir. Zarurat tug‘ilganda, badiiy niyat zamon-
makonning real, moddiy birligini buzishga qodir. Materiyaga nisbatan qayd etilgan zamon-makon
dialektikasi (ularning birligi va mustaqilligi), shuningdek, ushbu kategoriyalarning har birini alohida ko‘rib
chiqishning mohiyati badiiy zamon va makon diskretikligi bilan bevosita bog'liq.

ADABIYOTLAR TAHLILI VA METODLAR

Jahon adabiyotshunosligida badily zamon va badiiy makon muammosining ilmiy-nazariy
muammolari Yevropa (H.Meyerhof, A.James, W.Heffernan, A.Rodriguez, M.Vukanovi¢and, L.Grmusa,
N.Bemong, P.Borghart, J.Culler, M.Atkins), rus (M.Baxtin, D.Lixachev, N.Gey, N.Shutaya, A.Nikolaev,
Z.Turaeva, B.Meylax, Ye.Meletinskiy, V.Xalizev) va o‘zbek (N.Shodiyev, H.Boltaboyev, E.Abutaliyeva,

U.Jo‘raqulov, B.Karimov, D.Quronov, A.To'ychiev, G*.Murodov, A.Nosirov, A.To‘ychiyev, S.Mirzayeva,
K.Qodirov, M.Umarova, U.Qarshibayeva, O’.Nazarov, D.Xursanov) olimlarining tadgiqotlarida yoritilgan.
Jumladan, H.Meergofning «Adabiyotda zamon» kitobida Marsel Prust, Djems Djons, Tomas Mann va
Tomas Vulflarning asarlarida xronotopning falsafiy muammolari ganday qo‘yilganligi va ijodiy-individual
yechimi umumlashtiriigan bo’lsa, M.Vukanovi¢and, L.Grmus$a tadgiqotlarida romanda xronotop, epik
makon va epik zamon munosabatlarining ichki o‘ziga xos bog'ligliklari nazariy-tahliliy o‘rganilgan.
D.Lixachev gadim rus adabiyotida badiiy zamon poetikasi, epik zamonning sub’ektiv aspektlarini,
M.Baxtin badiiy o'zlashtiriigan zamon va makonning estetik o‘zaro alogadorligini, ya’ni badiiy asarda
zamon belgilarining makonda namoyon bo'lishi, makondagi narsa-predmetlar zamonda idrok etilishini
ilmiy-nazariy tadqiq etishgan.

NATIJALAR

Zamon-makon dialektikasining bunday konseptualligi badiiy zamon va badiiy makonni san’atkor
tasvirlayotgan olamning ajralmas uzviy tarkibi, deb qarashga o‘rgatadi. Adabiyotda ajralmas bu tarkib
xronotop, ya’ni zamon va makonni badiiy o‘zlashtirish usuli[3, 142], deb ataladi. Badiiy zamon va badiiy
makon ham uzluksizdir. Bu, aynigsa, badiiy zamonga nisbatan muhim. Chunki adabiyot butun bir
zamon ogimini tasvirlamaydi, balki undan, ijodiy niyatidan kelib chiqgani holda, muallif muhim
gismlarnigina tanlaydi, xolos («bo‘sh» oraliqlar «uzogmi, yaqinmi», «oradan yillar o‘tdi» kabi
grammatik ifodalar bilan gayd etiladi). Zamonning bunday uzlukliligi, avvalo, asar syujeti rivojining,
pirovard-ogibatda esa psixologizm chuqurlashishining kuchli vositasi bo'lib xizmat qiladi. Badiiy
makonning bo‘lak-bo‘lak «parchalanganligi» gisman badiiy zamonning xususiyatlari bilan bog'‘liq bo'lib,
gisman esa mustaqil xarakterga ega bofladi. Zero, badiiy adabiyot uchun zamon va makon
koordinatalarining oniy lahzada o‘zgarib, almashinib turishi tabiiy. Ch.Aytmatov va N.Norgobilov
romanlarida badiiy zamon va makon tizimli ifodalanmaydi, voqgealar gahramonning ruhiy holatiga
asoslangan holda o‘tmish, hozir va kelajakka almashinadi. Xronotopning diskretikligi (zamonlar va
makonlar almashinuvi) shundaki, badiiy asar borligning fagat muayyan qismlarini tasvirlaydi. Shu bilan
birga, zamon va makon hajmi muallifning ijodiy niyati asosida belgilanadi: Edigey Bo‘ron xotiralar
daryosida g‘arg bo‘lgan pallada to‘satdan vogealar koinotda sodir bo‘layotgan hodisalarga almashinadi.
Bu, albatta, kitobxondan ziyraklik talab giladi. Avdiy Kallistratovning Xudo-Zamondosh hagqidagi
xayollari Iso Masihning Xudo-Erta to‘g‘risidagi ilohiy g‘oyalari bilan tutashadi, keyin voqgealar silsilasi
Bo‘ston va Bozorboy munosabatlariga ko‘chiriladi — bularning hammasini Akbara va Toshchaynar syujet
chizig'i o'zida gamraydi. Arsen Samanchin ruhiyatidagi evrilishlar Jaabarsda teranlashadi. Ermanning
bandilikdagi achchiq gismati tinch va osuda hayotiga doim soya soladi, chunki uni azobli taqdirga
ro‘para qilgan Itolmasni mahv etish ilinjida yashaydi. Yoshlik kezlari hukumat qarori tufayli Farmonov
Eshqul polvon bilan ziddiyatga kirishgan bo‘lsa, keksaligida Farmonovning o‘g‘li Sa’'dulla betayin gap-
s0‘zi va xatti-harakati bilan uni azoblaydi. «Qoraquyun»da esa vogealar tizimida insonlar va itlar taqdiri,
«Dashtu dalalarda» romanida xronotop insonlar va bo‘rilar hayoti parallelligida ifodalanadi, tush tasvrida
evrilish (metamorfoza) xronotopi asosida bo‘rining odamga aylanish holatlari ham kuzatiladi.

Roman vogealarining dramatik hamda psixologik tarangligi (Edigey — Abutolib — Zarifa; Avdiy —
Iso Masih — Bozorboy, Akbara — Toshchaynar; Arsen — Oydana — Eles, Arsen — Jaabars; Andrey
Krilsov — Runa Lopatina, Filofey — Robert Bork — Entoni Yunger; Erman — Itolmas; Eshqul — Farmonov
— Sa'dulla, Eshqul — Ofsarqul) natijasida nafagat zamon va makonda kechgan vogealar, balki
gahramonlarning munosabatlari bilan bog‘liq mikroxronotopni ham kitobxon tasavvur qilib boraveradi.

Badiiy olamni zamon-makon jihatdan tashkil etish — modellashtirishning turli shakllari ularning
shartlilik xarakteriga bog'liq. Zero, san’atning barcha turlarida tasvirning shartliligi voqelikni badiiy
o‘zlashtirishning asosi hisoblanadi. Bu badiiy zamon va badiiy makonga ham daxldor: adabiy
gahramonning butun bir hayoti tasviri atigi bir kun doirasi bilan cheklanishi, ba’zan bir kun asrga tatishi
mumkin va h.k.

Har qanday estetik faoliyat kabi xronotop tasvirining shartliligi insonning hissiy-hayajon
tajribasiga asoslanadi. Har bir ijodkorning xronotopni gabul qilishi esa mutlago subyektivdir: zamon oniy
lahzada zich tig‘izlashishi, gisqa yoxud uzoq davom etishi, shiddatli, uzluksiz kechishi mumkin. Badiiy
zamon hech gachon real astronomik zamonga to‘g‘ri kelmaydi, chunki badiiy zamon to‘xtashi, ortga
gaytishi, oldinga ketib qolishi mumkin. Bu esa yozuvchining ijodiy niyatidan kelib chiquvchi usullardir.
«Zamon zich tig‘izlashishi, cho'zilishi, to‘xtashi va ortga gaytishi mumkin, — deb ta’kidlaydi M.S. Kogan.
— ... Ana shu asosda badiiy shartlilik, deb atalmish badiiy shakl bilan real shakl o‘rtasidagi masofa
yuzaga keladi». Zamon o‘zgarishi, albatta, makonga ham o'z ta’sirini ko‘rsatadi. Badiiy ijjodda zamon
va makonning o‘lchamlari shartli tarzda o‘zgarib turadi. «Zamon siqilishi va uzayishi, to'xtashi
va ortga qaytishi mumkin. Shu kabi munosabatlar qorishib ketishi, turli usullar vositasida

o‘zgarishi mumkin. Shu asosda real shakl va badiiy shakl o‘rtasida shartlilik deb ataluvchi
oralig hosil bo'ladi» [9, 31]. «Diskretik (lotin. discretus — (0o‘zb.) «bo‘lingan, uzilib-uzilib
turadigan», ya’ni tezligi o‘zgarib (uzilib-uzilib) harakat qilib turuvchi vaqgt kontinual (lotin.
continuum — (ozb.) «uzluksiz, uzoq davom etuvchi»), ya'ni tezligi uzluksiz, uzoq, davomli
harakat qilib turuvchi vaqt bilan doimo bir-biriga o‘zaro ta'sir ko‘rsatib, birgalikda harakat
qgiladi, ustiga ustak ko‘p hollarda kontinual vaqt diskretik vaqtni o‘ziga singdirib oladi [13, 166].
Zamonaviy romanlarda badiiy zamonning ikkala holati ham qo‘lanilib, diskretiklik zamonning
o‘tmish yoki kelajakka yo‘naltirilishi orqali namoyon bo‘ladi. Muallif ijodiy niyatiga ko‘ra,
zamonlararo tasvirlarni berishda va tush, gallyusinatsiya natijasida makonlar almashinuviga
imkoniyat yaratadi. Aslida Mo‘yinqum cho'lida temir yol ko'prigi tagida hushsiz yotgan Avdiy
gallyusinatsiya natijasida tungi Quddusning Hefsiman bog‘larida murabbiyni izlab, sarson kezadi,
uni Rossiyaning Oka daryosida bir xoli orolga olib ketishni istaydi, zolimlar qo‘lidan Iso Masihni
qutgarish uchun darbadar kezadi.

Adabiy shartlilik xususiyatlariga qarab badiiy zamon ham, badiiy makon ham aniq va mavhum
bo‘ladi. Bu ko‘proq badiiy makonga daxldor. Anig va mavhum makon bilan badiiy zamonning o‘ziga xos
xususiyati ham bog'liq. Bunday hollarda inson hayotining zamondan tashqari va makondan tashqari
universal qonuniyatlari o‘zlashtiriladi. Va aksincha: makon aniqligi, odatda, zamon aniqligi bilan
to‘ldiriladi. D.Lixachyovning ta’kidlashicha, bugungi kunda adabiyot «...olamning o‘zgaruvchanlik hissi,
zamon hissi bilan bog‘liq. Zamon rang-barang ko‘rinishlarga ega, zamondan badiiy vosita sifatida bir xil
foydalanadigan ikki o‘’xshash yozuvchi yo‘q. Bu adabiyotning asrlar davomida rivojlanish samarasidir»
[11,127].

Adabiyotda badiiy zamonning shakllari va ko‘rinishlari rang-barang. Shartlilik tabiatiga
ko‘ra, aniq va mavhum zamoni ajratib ko‘rsatiladi. Anig zamon — bu muallif/hikoya qiluvchi
tomonidan ko‘rsatilgan yoki asarning tugal ma’no anglatuvchi parchasidan bilib olinadigan
zamondir. Mavhum zamonning o‘ziga xos xususiyati zamonga bog'‘liq bo‘Imagan syujet va konflikt,
abadiy obrazlar va abadiy qadriyatlar hisoblanadi. A.B.Yesin badiiy zamonni aniglashtirish
shakllariga, birinchidan, voqgeani tarixiy orientirlar, sanalar, hodisalarga bog‘lash», ikkinchidan,
davriy zamonni belgilashni kiritadi [20, 248]. So‘z san’atining makonga erkin murojaati natijasida
anig va mavhum makonlar tasviri yuzaga keladi. Zamonaviy romanlarda voqealar bir paytning
o‘zida turli joylarda sodir bo‘lgan (bo‘layotgan) vogealarni ko‘rsatadi (masalan, «Qiyomat»da
Avdiyning gallyusinatsiya ta’sirida ayrizamon va ayrimakonlarda harakatlanishi, «Qoraquyun»
romanida hibsda yotgan Ermanning xotiralari).

Xronotop qahramonning badiiy olamidagi giyofasini ham ifodalaydi. Bu tasvir har doim
mohiyatan xronotopikdir, chunki zamon va makon insonning real olam bilan munosabatlarining
xarakterini belgilaydi. Jahon va o‘zbek adabiyotshunosligida muayyan ijodkorlarning asarlari xronotop
nuqgtai nazaridan tahlil gilinib, M.Baxtin, D.Lixachev, V.Xalizev, A.Temirbolat, Z.Turaeva, N.Panasenko
turli tasniflarni taklif gilishgan. Xronotopning diaxron aspektdagi asosiy shakllari M.M.Baxtin tomonidan
aniglangan: folklor, avantyur, avantyur-sarguzasht, avtobiografik, o‘rta asrlar, rableona, idillik
xronotoplari. D.Lixachev folklor xronotopini, Z.Turaeva, N.Panasenkolar esa badiy zamon turlarini
tasniflaganlar. V.Xalizev badily zamon va badiiy makon kategoriyalarini alohida ajratadi: «badiiy
asarlarda cheksiz, xilma-xil va chuqur mazmunga ega zamon va makon tasvirlari bir-biriga singib
ketgan. Bunda biografik (bolalik, yoshlik, yetuklik, qarilik), tarixiy (davrlar va avlodlar o‘zgarishi
xususiyatlari, jamiyat hayotidagi asosiy vogealar), kosmik (abadiylik g‘oyasi va umumbashariy tarix),
taqvim (fasllarning o‘zgarishi, kundalik hayot va bayramlar), kundalik (kunduzi va kechasi, ertalab va
kechqurun), shuningdek, harakat va sokinlik, o‘tmish, hozir va kelajakning o‘zaro bog'ligligi haqgida
tushunchalar mavjud. ...Adabiyotda badiiy makon tasvirlari ham xilma-xil: yopiq va ochiq, yer va samo,
haqigiy va xayoliy, yaqin va uzoq. Badiiy asarlarda zamon va makon ikki xil tarzda muhrlanadi.
Birinchidan, ko‘pincha ramziy xususiyatga ega bo‘lgan va dunyoning u yoki bu tasvirini belgilaydigan
motivlar va leytmotivlar shaklida (asosan lirikada). lkkinchidan, ular biz murojaat giladigan syujetlarning
asosini tashkil giladi [19, 248].

O‘'.Nazarov badiiy asarda xronotopning qo‘llanilish holatiga ko‘ra quyidagicha tasniflaydi [12,

36]:
1) an’anaviy xronotop;
2) yonma-yon (parallel) xronotop;
3) sinkretik xronotop.

A.Temirbolat obyektiv va subyektiv yondashuvga ko‘ra xronotopni quyidagi turlarga ajratadi: 1)
ijtimoiy; 2) madaniy-tarixiy; 3) fantastik; 4) psixologik; 5) biologik; 6) fizik (astronomik); 7) mifopoetik.
Shuningdek, olima insonning mohiyati, uning ichki olamini tushunish va borliq bilan munosabatiga ko‘ra
xronotopni uch sathga ajratgan: mikroolam, makroolam, megaolam xronotopi. Insoniyat taraqqiyoti va
uning majudligi xronotopning uch sathi asosida izohlanadi. Bularning har biri o‘ziga xos zamon va
makon oflchovlari bilan xarakterlanadi. Birinchisi, kosmik sayyoramizdan iborat. Bu galaktikalarning,
osmon tizimlarining va yoritkich (yulduz)larining vaqt-makon harakatlarini o‘zida mujassamlashtiradi.
Ikkinchisi, insonning yer yuzidagi hayoti bilan bog‘liq. Zamon va makon odamlarning real hayotida sodir
bo‘layotgan vogea-hodisalarni qamraydi. Uchinchisi, insonning ichki olamini ifoda etadi. Ushbu
bosgichda xronotop kategoriyasi kishining hissiyot va galb kechinmalarini xarakterlash uchun xizmat
qiladi [17, 16-17].

MUHOKAMA

Megaolamda kechadigan o‘zgarishlar bevosita makro va mikrolamga ta’sir giladi. Megaolam
xronotopining mohiyati mikroolam sezimlari orgali anglashiladi. Tasavvuf adabiyotida inson jismi
koinotga o‘xshatiladi. Inson bu, olami asg‘ar — kichik olam bo‘lsa, koinot esa olami akbar — katta olamdir
[6].

Suvratingda — olami asg‘ar 0°zing,

Ma’ni ichra olami akbar o°zing [15].

Tasavvuf ta’limotiga oid mazkur g'oyalar bilan Arastu nazariyasi shu nuqgtada tutashadi:
«Mugarrar, inson koinotning bir bo‘lagi (gismi) ekan va agar biz insonning magsadini, faoliyatini,
foydaliligini va butun borligga munosabatining darajasini aniglamoqchi bo‘lsak, avvalo, butun koinotdan
kelib chigadigan magsadni bilib olishimiz zarur bo‘lardi. Shunda bizga butun koinot magsadi bo‘lgan
magsadga erishishda shu koinotning bir bo‘lagi bo‘lishimiz zarurligi ravshan bo‘lar edi. Odamga taallugli
narsani bilish uchun biz odamning magsadini va insoniy barkamollik (nima ekanligi)ni bilishga
intilishimiz zarur. Buning uchun biz butun koinotdan kelib chiquvchi magsadni bilishga majbur bo‘lamiz.
Ammo bunga butun koinotni tashkil etgan barcha bo‘laklarni va ularning asoslarini bilmay turib erishib
bo‘lmaydi» [5, 320].

Zamon va makonning madaniy-tarixiy modeli ostida madaniy va tarixiy jihatdan shartlangan va
namunalarda mustahkamlangan shaxs ongida obyektiv zamon-makon munosabatlarini tasvirlashning
o‘ziga xos turini tushunamiz. Vaqt va makonning madaniy-tarixiy modeli tushunchasi shartli. Zamon va
makonni ifodalashning cheksiz usullari mavjud, ammo tarixiy va madaniy tahlil natijalarini
umumlashtirish orqali olimlar turlicha tasniflarni ishlab chigishgan. Xronotop shakllariga oid yuqoridagi
nazariy fikrlarga tayangan holda va tadgigotimiz obyektiga mos ravishda quyidagicha tasnif qildik.

1-jadval
Xronotop shakllari
Tir Xronotopning tasnifiy xarakteri Xronotop turlari
1 Og‘zaki va yozma adabiy tur va janrlar Folklor, mifologik, lirik, epik, dramatik,
taqozosiga ko‘ra fantastik,
2 Qo'llanilish holatiga ko‘ra An’anaviy, parallel, sinkretik
3 Tarixiy hagigatga ko‘ra Real (astronomik), tarixiy
4 Milliy mentalitetga ko‘ra Milliy, ijtimoiy, madaniy-tarixiy
5 Yozuvchi yoki gahramon hayot yo‘lining Biografik, avtobiografik

yoritilishiga ko‘ra

Insonning mohiyati, uning ichki olamini

6 tushunish va borlig bilan munosabatiga ko‘ra Megaolam, makroolam, mikroolam
Badiiy psixologizmga ko‘ra Psixologik, biologik, tush
Yo'l, dengiz, sahro, o‘rmon, tog’, g‘or,
8 Makon nomi bilan bog'liq xronotoplar shahar, ko‘cha, saroy, qal'a,
mehmonxona, ostona, choh, g‘or
9 Anig va mavhumlik darajasiga ko‘ra Anig va mavhum

10 Xronotopning ochiqg va yopiglik holatiga ko‘ra Ochiq va yopiq

Xronotopning yuqoridagi shakllarini tadgiqot obyekti hisoblangan romanlarda kuzatish orqali
quyidagi xronotop shakllari mavjudligini anigladik. Shunga ko‘ra xronotop shakllarini quyidagicha
tasniflashga harakat qildik.

1. Real xronotop — ijodkor tasvirlayotgan davrni xarakterlaydi, ya’ni asronomik zamon va
geografik makon ifodasi aks etadi. Yozuvchi ijodiy magsadiga ko‘ra zamon va makon ko‘lamini tanlaydi.
Muallif asr, yil, oy, hafta, kun, soat, dagiqalarni aniq qo‘llaydi, shuningdek, «ertalab», «kechki salqiny,
«kechasi» kabi so'zlarni ishlatadi. Asar voqealari ro'y bergan makon ham anig ko‘rsatiladi.
Xronotopning bu shakli tabiat va inson o‘rtasidagi munosabatlarni ochib beradi. Bu, albatta, asar
vogealarining hayotiyligi va ishonarliligini ta’minlaydi.

2. ljtimoiy xronotop — shaxs va jamiyat munosabatlarini, gahramon ruhiyatini va buning
vositasida jamiyatning mavjud holatini ifodalaydi. ljtimoiy xronotop jamiyatning turli bo‘g‘inidagi
insonlarning ongini shakllantirishda muhim rol o‘ynaydi. Bu kategoriya orgali asar qahramonlarining
o‘tmish, hozir, kelajakdagi ijtimoiy jarayonlar hagidagi mulohazalari ifodalanadi. Ijtimoiy voqelik,
jamiyatdagi o‘zgarishlar ganchalar shiddatli va keskin bo‘lmasin gqahramonning mustahkam irodasini
bukolmasligi; ijtimoiy, ruhiy ziddiyatlar, davr talotumlari ostida qolgan shaxsning o‘zi mansub zamon va
makonning ijtimoiy, madaniy, ma’naviy maydonida toblanishi aynan ijtimoiy xronotopda namoyon
bo‘ladi.

2. Psixologik xronotop — gahramon qalbida kechayotgan evrilishlar, ruhiyatning kuchli va ojiz
jihatlarini butun murakkabligi bilan ifoda etadi. Xarakter dinamikasi aynan psixologik xronotop orqali
anglashiladi. «Psixologik tasvir hamma vaqt tabiiylikni talab etadi. Xarakter, voqgelik, xronotop, holat va
vaziyat tabiiy uyg‘unlashgandagina ruhiyat tasviri ishonarli chigadi»[7, 54]. Ichki monolog, tush, konflikt,
verbal va noverbal holatlar asosida psixologik xronotop yuzaga chiqadi.

3. Milliy xronotop — xalgning milliy-madaniy xususiyatlari, azaliy gadriyatlari, urf-odatlari va diniy
garashlarini aks ettiradi. Milliy ruh ifodasi badiiy asar ma’no sathining kengayishi va chuqurlashuviga
zamin yaratadi. M.M.Xabutdinova yozuvchi milliy xotirani fagat o'z ona yurtida, ajdodlar va avlodlarning
uzviy bog'ligligi tufayli saglab qolish mumkinligini ta’kidlagan[18, 20]. Adabiyotshunoslar el va elatlar
nafagat turli xronotoplarda yashashi, balki uni idrok etish nugtai nazaridan ham bir-biridan farq qilishini
e’tirof etadilar. Turli xalglar zamon va makonni turlicha talgin qiladilar, baholaydilar va oflchaydilar.
Romanda milliy xronotop tasviri folklor, mumtoz adabiyot namunalari, diniy-ma’rifiy manbalar orqali
beriladi. Musulmon dunyosida badiiy zamonni namoz vaqtlari asosida ifodalanishi aksariyat o‘zbek
romanlarida uchraydi.

4. Folklor xronotopi — yozuvchi asarning g‘oyaviy-badiiy ruhiga folklor an’analarini singdirishi,
folklor syujetlarini gayta ijodiy ishlashi, folklor syujetlari va motivlarini o‘zlashtirishi natijasida yuzaga
keladi. Sinkretizm asosida zamon va makonlar inversiyasi yuzaga keladi. Zamonaviy romanchilikda
folklorning ertak, afsona va rivoyat kabi janrlarini yoxud ularga xos ayrim motiv hamda obrazlarni
stilizatsiya qilish asosida syujet yaratish badiiy priyomi ommalashdi. Folklor an’analaridan ijodiy
foydalanish tamoyillari ayrizamon va ayrimakon yondoshligini hamda xronotop tasvir ko‘lamini
kengaytiradi. Davrning dolzarb g‘oyalarini ochib berishda folklorning afsona, rivoyat, ertak, doston
singari epik janrlari syujeti, motiv va obrazlaridan foydalanish qulay ifoda vositasi sifatida xizmat qila
boshladi. Folklor xronotopi sintez xarakteriga ega bo‘ladi, chunki badiiy asardagi folklor unsurlari
romanning barcha komponentlari bilan o'ta darajada uzviylashadiki, u asar zamon va makon ufglarini
kengaytirishga xizmat qiladi. Folklor xronotopi ijodiy gayta ishlanish natijasida asarning tarkibiy qismiga
aylanadi. Ch.Aytmatov bu hodisani shunday izohlagan: Xalg og‘zaki ijodidan ehtiyoj bo‘lsa, o‘rni bilan
asar mazmun-mohiyatiga mos kelsa, foydalanaman[14, 162-167]. Asarga mifni kiritish kerakmi-
yo‘qligini yozuvchining ichki tuyg‘usi belgilaydi. Agar uni ko‘r-ko‘rona kiritaversa, mif asosiy g‘oyaga
hech bir aloqasi yo‘q, keraksiz bir narsaga aylanadi. Menimcha, mifologizm hozirgi zamon prozasida
alohida vogelikdir. Adabiyotshunoslik u bilan yanada jiddiyroq shug‘ullanishi zarur [1].

5. Fantastik xronotop — xayoliy, mo'jizali, g‘ayritabiiy zamon va makon tasviri asosida ilm-fan,
texnikaning yutuglari natijasida kelajakda kutiladigan xatardan ogoh qilish motivi badiiy ifodalanadi.
Inson tasavvuridagi hayron qoldirarli xayoliy obrazlar va hodisalar, badiiy to‘gima asosida yaratilgan
ajoyibotlar olami badiiy asarda fantastik xronotop orqali tasvirlanadi. Fantastikaning alternativ tarix,
kiberpank, turborealizm kabi ko‘rinishlarida zamon va makon turlicha aks etgan. Alternativ tarixda
vogea tutash olamda yoki vaqgt bo‘ylab sayohat tarzida kechadi, sodir bo‘ladi. Unda fantastlar tarixdagi
bo‘lishi mumkin bo‘lgan, lekin sodir bo‘lmagan vogealarni tasvirlashni magsad qilishadi. Kiberpankda
kelajakni pessimistik ruhda tasvirlash ustun turadi. Insonni kompyuter bilan tutashib ketishiga alohida
e’tibor beriladi. Turborealizm falsafiy-psixologik-intellektual fantastika sifatida gahramonning ruhiy olami
g‘ayritabiiy holatda ifodalanadi. Turborelizmning o‘ziga xos tomonlaridan biri matn ostidagi ma’nodir[10,
23]. Fantastik xronotopda olam qonuniyatlari buzilgan, hagiqatda mavjud bo‘lmagan, taxayyul kuchi
bilan tasavvurdagina yaratilgan narsa-hodisalar tasviri keltiriladi hamda ular sodir bo‘lmagan yoki sodir
bo‘lishi kutilayotgan bo‘lishi mumkin. «Fantastika — hayotni yangicha, favqulodda nazar bilan ko‘rishga

yordam beradigan majoziy shakldir. Asrimizda majoziy fikrlashga bo‘lgan ehtiyoj odatdagi fantastika
olamiga so‘nggi villar ilmiy-texnik kashfiyotlarning jadal kirib kelayotgani bilangina o‘sib qolmadi, balki,
to‘g‘rirod‘i, iqtisodiy, siyosiy, g‘oyaviy, irgiy singari mudhish ziddiyatlarga yem bo‘layotgan dunyomizning
0‘zi agl bovar gilmas majozlarga boydir»[2, 9].

6. Xotiralar xronotopi — qahramonlar boshidan kechirgan, uning o‘tmishida ro‘y bergan
vogealarning xayolida gayta gavdalantirish holati bo‘lib, obraz ruhiyatidagi o‘zgarish (quvonchli yoki
gayg‘uli onlarda inson oz o‘tmishini esga oladi — T.B.) natijasida yuz beradi. Xotiralar xronotopida
zamon ortga qaytadi, asar voqgealari retrospektiv syujet asosida quriladi. «Eslash usuli, bir tomondan,
gahramonlar xatti-harakatida, faoliyatida yuz bergan barcha o‘zgarishlarni izohlashga yo‘l ochsa,
ikkinchi tomondan, asardagi vogealar ogimini to‘ldirishga va shu orqali romandagi makon va zamon
(xronotop) chegarasini kengaytirishga yordam beradi»[7, 30]. Shunday asarlar bo‘ladiki, xotiralar
xronotopi asar kompozitsiyasini tashkil etadi, ya’ni asar to‘lig‘icha gahramon xotiralari zanjiridan iborat
bo‘ladi.

7. Tush xronotopi — qahramonlarning tushida yuz bergan vogealarning zamon va makonini
ifodalaydi. Tush xronotopida gahramon ayrizamon va ayrimakonlarda harakatlanadi. Folklorshunos olim
Jabbor Eshonqulov bu holatni quyidagicha talqgin etgan: «Uyqu holatida makon va zamondan mutlago
xalos bo‘ladi, u o'z ichki dunyosi — o'z «Menyi ixtiyoriga o‘tadi. Makon va zamon ushlab qololmaydi.
«Meny shunchalik kengki, u o‘zida barcha makonlarni, barcha zamonlarni mujassam etadi. Bu yerda
uyg‘oq paytdagi yashash uchun kurash mantigi «o‘ladi». U makon va zamon axlogidan, tartib-
goidasidan, qonunlaridan, yashash tarzidan, ta’qib va taqgiq xavfidan butkul qutuladi, ya’'ni butkul erkin
bo‘ladi. Uning zamon tartib-qoidasidan tarang bo‘lgan agliy zo'rigishlari barham topadi, agl «dam»
oladi»[4, 36]. «Vogealar bayonining izchilligini ta’minlashga, asarning badiiy-estetik fazilatini
kuchaytirishga xizmat qiladi. Xususan, tushning asar gahramonlari ruhiy holatini yorqgin tasvirlash va
ichki olamini ochib berishdagi xizmati kattadir»[8, 17].

A.Temirbolat xronotop asarning axborot maydonini tarixiy, madaniy, falsafiy-estetik, diniy-
mifologik va geografik kodlar orqgali aniglashtirishini tahlillar asosida izohlagan. Tarixiy kod muallif
tasvirlayotgan davrni xarakterlaydi va yozuvchining asar xronotopi bo‘yicha pozitsiyasini ko‘rsatadi.
Madaniy kod muallifning milliy fikrlash tarzi, jamiyat taraqqiyotining yo‘nalishlari, gahramonlarning
turmushi va ularning atrof-muhit haqidagi tasavvurlarini ochib beradi. Falsafiy-estetik kod yozuvchining
g'oyalari, uning estetik ideallari va axlogiy-qadriyatlarga munosabatini ifodalaydi. Diniy-mifologik kod
borligning davriy va abadiyligi hagidagi g‘oyani o'z ichiga oladi. Geografik kod asar badiiy xronotopi
haqidagi ma’lumotlarni, ya’'ni asar vogealari ro'y bergan aniq makon va vaqt orqali kitobxonni asar
syujeti tanlangan makon va vaqt sari eltadi [16, 7]. Olimaning fikrlari asosida shunday xulosa qilish
mumkinki, xronotop poetikaning eng muhim kategoriyasi sifatida muallif tomonidan yaratilgan badiiy
olam manzarasini bir butun holda idrok qilish imkonini beradi.

XULOSA

Xullas, xronotopning yettita shakli, ya’ni irreal, ijtimoiy, milliy, folklor, fantastik, tush,
xotiralar xronotopi asarning xronotop tuzilmasida syujetni tashkil etish, xarakter yaratish, hikoya
gilish vazifalarini bajarishda muhim ahamiyat kasb etadi. Badiiy asar xronotopning bir shakli
(masalan, fantastik yoki milliy xronotop) asosida yozilishi mumkin. Ammo xronotopning turli
shakllarining sintezi nisbatan ko‘proq kuzatiladi. Ular bir xil darajada muhim bo‘lishi yoki
xronotopning bir shakli ustuvorlik kasb etishi hamda voqgealar tasvirida asosiy o‘rin egallashi
mumkin. Bundan tashqari, muallif badiiy-estetik g‘oyasining mohiyatini ochishda xronotop
shakllarining uyg‘unlashuvi kuzatiladi.

